
 ANNOTATION 

Anorectal malformations in the world. Anorectal malformations (ARM) are one of the 
medical problems that lead to early disability. According to the World Health Organization (WHO), 
"... more than 303,000 children die annually from congenital malformations in the first four weeks of 
life ... the proportion of anorectal malformations (ARM ) among congenital malformations and 
developmental anomalies exceeds 7%", the incidence of ARMs from 1 :9000 to 1:2000 per year. At 
present, the issues of early diagnosis of ARM, the pathogenetic development of the disease and the 
improvement of surgical treatment are issues that need to be addressed in medicine. 

Keywords: Anorectal malformation, preventive colostomy, anorectal proctoplasty, 
evagination.                    

АНОРЕКТАЛ НУҚСОНЛАР ВА РИВОЖЛАНИШ АНОМАЛИЯЛАРИДА 

ПРЕВЕНТИВ КОЛСТОМА ЎРНАТИШ УСУЛЛАРИНИ ТАНЛАШ 
 

АННОТАЦИЯ 
  Дунёда аноректал соҳа аъзоларининг ривожланиш нуқсонлари – аноректал 
малформациялар (АРМ) эрта ногиронликга сабаб бўлувчи тиббий муаммолардан бири 
ҳисобланади. Жаҳон соғлиқни сақалаш ташкилоти (ЖССТ) маълумотларига кўра, «…ҳар йили 
303 мингдан зиёд болалар ҳаётининг дастлабки тўрт ҳафтасида туғма нуқсонлардан вафот 
этади… туғма нуқсонлар ва ривожланиш аномалиялари таркибида аноректал 
малформацияларнинг (АРМ) нисбати 7% дан ошади…» , AРМ ларнинг учраш даражаси 
йилига 1:9000 дан 1:2000 гачани ташкил этади. Айни пайтда АРМни эрта ташҳислаш, 
касалликнинг патогенетик ривожланиши ва жарроҳлик даволаш усулини такомиллаштириш 
масалалари тиббиётда ечими топилиши зарур бўлган муаммо ҳисобланади. 

ВЫБОР МЕТОДОВ УСТАНОВЛЕНИЕ ПРЕВЕНТИВНЫХ  

КОЛОСТОМЫ ПРИ АНОРЕКТАЛЬНЫХ ПАРОКАХ 
 

АННОТАЦИЯ 
  Аноректальные пороки развития в мире. Аноректальные пороки развития (ARM) 
являются одной из медицинских проблем, которые приводят к ранней инвалидности. По 
данным Всемирной организации здравоохранения (ВОЗ), «…более 303 000 детей ежегодно 
умирают от врожденных пороков развития в первые четыре недели жизни… доля 
аноректальных пороков развития (АРМ) среди врожденных пороков развития и аномалий 
развития превышает 7%», заболеваемость AРM от 1:9000 до 1:2000 в год. В настоящее время 
вопросы ранней диагностики АРМ, патогенетического развития заболевания и 
совершенствования хирургического лечения являются вопросами, требующими решения в 
медицине.  

Ключевые слова: Аноректал малформация, превентив колостома, аноректал 
проктопластика, эвагинация  

  
Долзарблиги. Болалар колопроктологиясининг замонавий ривожланиш босқичида 

колостомалар ўрнатишнинг кўплаб усуллари ва турлари таклиф қилинган [1, 4, 6, 8, 11, 22, 
26,29]. Бироқ, колостомаларни шакллантириш, олиб юриш муддатлари, фаолияти тўхтаган 
ичак қовузлоғининг холати, шунингдек, кейинчалик ичак девори бутунлигини тиклаш билан 
боғлиқ асоратларнинг юқори даражаси (10% дан 33% гача) АРМ ни даволашда кўплаб тактик 
муаммолар ўз ечимини топмаганлигидан далолат беради [7, 9,10,12,15,21,25, 27,30]. 

Аноректал нуқсонлар ва ривожланиш аномалияларида турли шакл ва кўринишларида 
колостома ўрнатиш учун кўрсатмалар ва монеъликлар, шунингдек йўғон ичакнинг стомалаш 
ўрни ва мақбул усулларини танлашда қарши кўрсатмалар, йўғон ичак стомасининг мақбул 
даражаси ва усулини танлаш бўйича кўплаб мунозаралар мавжуд [5,8,14,16,18,20,23]. 
Муаммонинг узоқ муддат мобайнида ўрганилишига қарамасдан, болалар жарроҳлари орасида 
мазкур нуқсонларни текшириш, уларни бартараф қилишнинг оптимал муддатлари ва бартараф 
қилиш усуллари, шунингдек, операциядан кейинги даволаш ва реабилитация қилиш бўйича 
ҳанузгача келишмовчиликлар мавжуд [2,3,6, 13, 17, 19, 24,28]. 

Колостома шакллантириш усулларининг турли-туманлиги, энг яхши ва кам асоратли 
стомалар борасида ҳанузгача мунозараларнинг давом этаётганлиги ва адабиётларда уларнинг 
мақсадга мувофиқлиги ва самарадорлиги тўғрисида етарли даражада исботланган 
маълумотларнинг камлиги мазкур тадқиқотни ўтказишга ундади. 

Тадқиқотнинг мақсади аноректал мальформацияси бўлган болаларда превентив 
колостомаларни ўрнатиш жойи ва усулини танлаш орқали хирургик даволаш натижаларини 
самарадорлигини ошириш. 

Тадқиқот материали Тадқиқотда белгиланган мақсад ва вазифаларга эришиш учун 
2015-2021 йиллар давомида Тошкент педиатрия тиббиёт институти клиникаси ва Андижон 
вилоят болалар кўп тармоқли тиббиёт маркази жаррохлик бўлимларига аноректал 
малформациянинг оқмали ва оқмасиз турлари билан, шунингдек Республика перинатал 
марказларида ва яшаш манзилидаги тиббиёт муассасаларида дастлабки колостома 
шакллантирилган, аноректал малформациянинг юқори ва ўрта турлари аниқланган 0 ёшдан 12 
ёшгача бўлган 159 нафар бемор болаларнинг даволаш ва кузатув натижалари таҳлил қилинди 

Кузатишларимиз стомалаш усули ҳам муҳим ахамиятга эканлигини кўрсатди. Бу 
масалада реконструктив операция ўтказиш жараёнида фойдаланиш учун ичакнинг дистал 
қисмининг етарли узунликда бўлиши асосий тамойил бўлиб хисобланади. Мазкур постулат 
чап томонлама ўрнатилган колостомалар асоратлар табиатини ўрганишда ўз тасдиғини топди.  
АРМ нинг клоакал шакли бўлган чақалоқларда колостомия усулини танлашда, шунингдек 
ректовезикал оқмалар аниқланганда биз йўғон ичак дистал қисмига нажас массаларининг 
тушишини тўлиқ истисно қилиш имконини берувчи алоҳидаланган иккиталик сигмостомани 
афзал деб топдик. Бунда олиб келувчи ичак қовузлоғини пастга тушувчи, фиксацияланган 
чамбар ичак ва харакатчан сигмасимон ичак ўртасидаги чегарадан чиқариш мақсадга мувофиқ 
эканлигига ишонч хосил қилдик. Бу усул бажарилганда хирург пастга тушувчи чамбар ичак 
орқадан ва ёндан фиксацияланганлиги туфайли олиб келувчи стомада эвагинация 
кузатилишини олдини олади. Стомани 12-чап қовурға ва ёнбош суяги қирғоғи оралиғида 
хосил қилинган учбурчакнинг марказидан ўрнатилди. Олиб кетувчи стома ичак массаларини 
ўтиб кетишини олдини олиш мақсадида олиб келувчи қисмдан етарли масофада узоқроқ 
бўлиши зарур. Олиб кетувчи стома торайтирилади ва бу ривожланиш нуқсони анатомиясини 
аниқлаштириш учун контраст моддани юбориш ва бўшлиқни ювишда фойдаланилади. 
Ректовестибуляр ва ректоперинеал оқмали кўкрак ёшидаги болаларда стома ўрнатишни 
операциянинг асосий босқичи билан бирга амалга ошириш мумкин бўлган ҳолда биз 
қовузлоқли икки ўзакли стома ўрнатишни афзал деб билдик. Чунки бу усулда бажарилган 
операциядан сўнг реабилитация даври бирмунча кам ва стома бир неча хафта давомида ўз 
функциясини сақлаб қолади. Бу каби стоманинг ўрнатилиши операция натижаларини 
ёмонлаштирмайди ва яхши косметик натижалар беради. Икки ўзакли стоманинг 
ўрнатилишидан қати назар олиб кетувчи қисм диаметрини олиб келувчи қисмдан бирмунча 
кичикроқ ўрнатишни афзал деб хисоблаймиз. Бундай усул химус чиқишини истисно қилиш 
билан бирга стомани парваришлашни енгиллаштиради, шунингдек сигмасимон ичакнинг 
харакатчан дистал қисмини тушиб қолишидан сақлайди.  
Аноректал малформацияни даволашда превентив колостомиянинг афзалликлари 
қуйидагиларни ўз ичига олади: 
• Сигмасимон ичакнинг барча қисми деярли жалб қилинмайди, бу эса ичакни 
муваффақиятли туширишда сақлаб қолинган дистал ичакнинг етарлича узунликда бўлишини 
кафолатлайди;  
• Чамбар ичакнинг фиксацияланган тушувчи қисмига яқин жойлашганлиги туфайли 
олиб келувчи (проксимал) стоманинг тушиб қолишини (эвагинация) олдини олади;  
• харакатчан сигмасимон ичакка ўрнатилганлиги сабабли олиб кетувчи (дистал) 
стоманинг тушиб қолишини (эвагинация) олдини олади; 
• Фаолияти тўхтаган ичак қовузлоғини санация қилишни енгиллаштиради ва 
“фаолиятсиз ичак” синдроми ривожланишини олдини олади; 
• Ва энг муҳими, сийдик ажратиш йўлларини ҳамда кейинчалик бажарилган колоректал 
ва колоанал анастомозларни фекал ифлосланишдан сақлайди.  
 Асосий гуруҳдаги 26 (52,0%%) нафар болаларда колостомия ўрнатиш тўғридан-тўғри 
биз томонимиздан радикал коррекциядан олдин амалга оширилди ва бирламчи равишда 
ўрнатилди.  
 Мазкур гуруҳдаги 24 (48,0%) та бемор болалардан 9 нафарида (18,0%) 
малформациянинг юқори формаси бўйича радикал коррекциядан олдинги биринчи босқич 
амалга оширилган болалар ва 11 (22,0%) нафари олдин туширилган ичак ва оралиқдаги қўпол 
анатомик ва функционал бузилишларга олиб келган асоратларни бартараф килиш учун бир 
ёки бир неча марта оператив муолажа бажарилган, ҳамда яна такрорий оператив муолажа 
ўтказишни талаб киладиган беморлар ташкил қилган. 2 (4,%) нафар беморларда ўтказилган 
оператив муолажадан кейин ривожланган эрта асоратларни бартараф қилиш учун колостомия 
бажарилган. 2 (4,0%) та ҳолатларда колостомия - аниқланган қўшимча аномалиялар ва клиник 
жиҳатдан "устунлик" қилган нуқсонлар билан шаклланган аноректал малформацияларда 
бажарилган.  

 Бирламчи коррекцияловчи оператив муолажа ўтказишдан олдин 50 нафар беморларда 
колостомия шакллантирилди, шулардан 24 (48,0%) нафарида биз томонимиздан 
такомиллаштирилган колостомия усули иккаламчи бажарилди, 26 (52,0%) тасида эса Гартман 
тури бўйича сигмостома (гофра кўринишида) ўрнатилди ( 1-жадвал).  

1-жадвал 
Асосий гуруҳдаги беморларда ўрнатилган превентив колостомаларнинг АР М 

шаклларига кўра тақсимланиши (n=50) 
 

№ АРМ 
шакллари 

Гартман типи бўйича сигмастомия 
(гофралаш усули)  

Иккиламчи Бирламчи Жами 

abs % abs % abs % 
1 Юқори 14 28,0 15 30,0 28 56,0 
2 Ўрта  10 20,0 7 14,0 16 32,0 
3 Қуйи - 0,0 4 8,0 6 12,0 
 Жами  24 48,0 26 52,0 50 100,0 

 
 Олдин туширилган ичак ва ораликдаги қўпол анатомик ва функционал бузилишларга 
олиб келган асоратларни бартараф килиш учун, бир ёки бир неча маротаба оператив муолажа 
бажарилган. Превентив колостомия бажарилган беморларда операция турига кўра 
асоратларнинг ривожланиши тахлил қилинди (2-жадвал). 
 

 2-жадвал 
АРМ ни даволашда превентив колостомалар ўрнатилган болаларда асоратлар тури ва 

учраш даражаси (n=50) 
 

№ Аноректопластика 
усуллари 

Асорат турлари Жами 

Ретракция  Анал 
инконти-
ненция 

Стеноз 

abs % abs % abs % abs % 
1 Soave-Boley (n=18) 1 2,0 1 2,0 1 2,0 5 10,0 

2 Romualdi (n=9) 2 4,0 - - 1 2,0 3 6,0 

3 Svenson-like (n=23) - - 1 2,0 1 2,0 2 4,0 

 Жами (n=50) 3 6,0 2 4,0 3 6,0 10 20,0 

 
Жадвал маълумотларидан кўриниб турибдики, превентив колостомия билан 

бажарилган операциялардан энг кўп асоратлар Romualdi (6,0%) ва Soave -Boley (10,0%) 
операцияларида кузатилган. Svenson-like операцияси бажарилган 1 та беморда (2,0%) фекал 
инконтиненция ва 1 та беморда (2,0%) стома стенози кузатилган бўлиб, стома ретракцияси 
каби асорат умуман кузатилмаган ва мазкур операцияда асоратларнинг умумий кўрсаткичи 
8,7% ни ташкил қилган. Стома стенозининг ривожланишига сабаб бўлиб, фикримизча, чамбар 
ичак охирини тортиб чиқарилгани туфайли терининг чандиқланиши ва стриктура хосил 
бўлиши ва мушак-апоневроз қаватда тор тешик шакллантирилиши хисобланган.  

Стриктуранинг узоқ муддат сақланиб қолиши юқори турувчи қисмларда супрастенотик 
кенгайишга ва ичак деворида қайтмас жарёнлар ривожланишига олиб келиши мумкин, 
кейинчалик эса реконструктив-қайта тикловчи операциялар ўтказишда асоратлар юзага 
келишига сабаб бўлади. Чунки колостомиядан сўнг организмнинг компенсатор имкониятлари 
бузилишларни бартараф қилиш ва турғун сақлаб туришда муҳим роль ўйнаши сабабли 
патологиянинг радикал оператив даволашга кўрсатма бўлиб гомеостазнинг асосий 
кўрсаткичларининг меъёрлашуви хисобланади.  

Йўғон ичакда ўтказилган қайта рентгенологик текширувларимиз натижасига кўра, 17 
(30,4%) нафар беморларда химусни стоманинг олиб кетувчи қисмига ўтиб кетиши оқибатида 
ичакнинг дистал қисмларида ахлат тошларини шаклланишига сабаб бўлган. У ўз навбатида 
супрастенотик кенгайиш ва ахлатдан интоксикация холатини сақланишига олиб келган. Шу 
сабабли, асосий гурухдаги беморлардан, 7-8 ойлик болаларга бир ўзакли терминал колостома 
ўрнатиш мақсадга мувофиқ деб топилди.  

Анал канални шакллантиришда колостома ўрнатиш шу тарзда амалга оширилиш 
керакки, унда ичакнинг “ёпиқ” қисми максимал сақланиб қолиши лозим. Тажрибамиз шуни 
кўрсатадики, бу вазифани айниқса янги туғилган чақалоқлардаги ичакларнинг метеоризми ва 
“миниатюр” қорин бўшлиғи шароритида ҳар доим ҳам осонлик билан бажариш имконияти 
бўлмайди. Шу сабабли, колостомани қориннинг чап ёнбош сохасида шакллантиришда 
жароҳатга чиқарилаётган ичак қовузлоғининнг қон-томирларини сақлаб қолишга ҳаракат 
қилиш лозим. Колостомияда ичакни осилган холатда фиксация қилишда, найчани тутқич 
орқали ичак девори ва аркада томирлар тутами орасидан ўтказиш тавсия қилинади, бу қон-
томирларни сиқилишини олдини олади. Бизнинг амалиётда 9 нафар стомали беморларда ушбу 
усул қўлланилган. Юқорида барча санаб ўтилган асоратлар ичак стомаларини шакллантриш 
техникасига ва услубларига риоя қилмаслик оқибатида келиб чиққан. 

Чап томонлама колостомия асоратлари тахлили шуни кўрсатдики, унинг оптимал 
ўрнатиш жойи пастга тушувчи ичак чегарасида сигмасимон ичакнинг бошланғич бўлаги 
хисобланади. Бу жойнинг афзаллиги шундан иборатки, пастка тушувчи чамбар ичак 
фиксацияланган бўлиб, операциядан кейинги даврда эвагинация учун мойиллик яратмайди, 
сигмасимон ичак эса деярли хар доим бир ёки бир нечта қўшимча қовузлоқларга эга бўлади 
ва уни оралиқ орқали туширишда ичак танқислиги юзага келмайди. Бундай стомани 
шакллантиришнинг муҳим жихати бўлиб чекка аркадани сақлаб қолиш зарурати хисобланади, 
бу эса кейинчалик мобилизация қилинган йўғон ичакни оралиққа қийинчиликсиз тушириш 
имконини беради. Кузатишларимиз стомалаш усули ҳам муҳим ахамиятга эканлигини 

кўрсатди. Бу масалада реконструктив операция 
ўтказиш жараёнида фойдаланиш учун ичакнинг 
дистал қисмининг етарли узунликда бўлиши асосий 
тамойил бўлиб хисобланади. Мазкур постулат чап 
томонлама ўрнатилган колостомалар асоратлар 
табиатини ўрганишда ўз тасдиғини топди.   

Эвагинация ва перистомал асоратларни 
профилактика қилиши усулларидан бири бўлиб биз 
томонимиздан ишлаб чиқилган, чиқарилувчи ичакда 
“гофра” шаклида бурмалар хосил қилиш орқали 
сунъий қопқоқ хосил қилувчи Гартман типида бир 
ўзакли колостомия усули хисобланади (1-расм). 

 Техникаси: Олиб кетувчи ичак қисми тўлиқ 
беркитиб тикилади. Сигмасимон ичак мобилизация 
қилингач, чап ёнбош соҳасида қорин олд деворида 

канал шакллантирилади. Хосил қилинган тешикда 2 та бармоқ сиғиши лозим. Париетал қорин 
парда апоневроз билан бирга олинади. Чиқарилувчи ичак узунлиги белгиланади, кейин ичак 
париетал варақ ва апоневрозга фиксация қилинади. 4 томондан “ушлагич” иплар ўрнатилади 
(1. А – расм) ва ассистент ичакнинг ички ва ташқи қисмини турли томонларга тортади (1. Б – 

расм). Шу холатда 0,8-1,0 см оралиқда бир-биридан қочириб тери-ичак чоклари ўрнатилади 
(1.В – расм). Сўнгра чиқарилган ичак қисми ташқарига ағдарилади ва тери-ичак чоклари 
орасида ағдарилувчи чоклар ўрнатилади (1 Г – расм).  

Тадқиқот натижалари шуни кўрсатдики, алоҳидаланган иккиталик колостома 
ўрнатишда ичакнинг олиб келувчи қисмига “гофра” шаклида бурмалар ўрнатиш, олиб кетувчи 
қисмини эса торайтириш мақсадга мувофиқ. Олиб келувчи ичакда “гармошка” хосил қилган 
ҳолда колостома шакллантиришда ушбу қоидаларга риоя қилиш химусни “қисмлаб” ўтишини 
таъминлайди, шунингдек парастомал чурра, тери мацерацияси, эвагинация каби асоратларни 
олдини олди. 

ХУЛОСАЛАР 
1.Болаларда тўғри ичак сфинктери мушаклари ва иннервациясининг етук эмаслиги, операция 
даврида нерв-мушак элементларининг сезиларли жарохатланиши, шунингдек АРМ бўйича 
калостомасиз бажарилган радикал операциялардан кейинги даврда колоанал анастомознинг 
доимо нажас массаси билан контактда бўлиши асоратлар ривожланишининг сабаби бўлиб 
хисобланади ва узоқ муддатли натижаларни белгилайди; 
2.Колостомани сигмасимон ичакка Гартман типида “гофра” хосил қилиш усули билан 
ўрнатилиши катта хажмда ичак резекциясини бажариш заруратини бартараф қилади, ичак 
функциясини максимал сақлаб қолиш ва асоратлар сонини 39,4% дан 20% гача камайтириш 
имконини берди; 
3.Колостомани чап томонлама шакллантириш, тушувчи чамбар ичакнинг 
фиксацияланганлиги ҳисобига эвагинацияга мойил эмаслиги ва уни оралиққа туширишда ичак 
танқислиги юз бермаслиги туфайли оралиқ ва қорин-оралиқ аноректопластикасини асоратсиз 
бажаришга замин яратади; 

